
392.  Orang Belanda negerinya kecil,

 Hatinya tamak lagi berazam,

 Tidak mengenal zalim, dan

 adil,

 Gamak melaku perbuatan yang

 kejam.

393. Kebuasan Belanda sudahlah

 terang,

 Cerita tersebut sebagai

 sejarah,

 Sebuah kapal Belanda menyerang,

 Orang pun melolong mengalirlah

 darah.

394. Seisi kapal habis 

 dibunuh,

 Perempuan dirogol dicampak

 ke laut,

Perbuatan itu menjadi

contoh,

Mengingatkan orang mengelakkan 

maut.

395. Belanda yang buas mencari 

 mangsa,

 

 Semua dagangan hendak

 dibolot,

 Saudagar dan raja hendai

 dikuasa,

 Hendak dikelola darat dan

 laut.

396.  Tetapi, saudagar yang lama

 menempuh bahaya, 

 Tidaklah berhajat hendak 

 berpindah,

 Bersemangat berani tidaklah

 sesia,

 Larangan Belanda tidak diendah.

397. Sunguhpun Belanda garang 

 dan gagah,

 Hendak mengawal bukanlah

 mudah,

 Semangat di selat bukanlah

 lemah,

 Kepada Belanda senang menyerah.

398. Belanda diserang disepanjang

 selat,

 Dari Riau hingga ke Kedah,

Syair Semenanjung 
[8]

Oleh: Ahmad Hussin

 Orang menyerang seolah berpakat,

 Menyusahkan musuh yang banyak

 berhelah.

399.  Belanda di Melaka tidaklah aman,

 Selangor dan Rembau kedua 

berpakat,

Kedua bersetuju hendak 

berteman,

Masuk ke Melaka Belanda menyebat

400.  Berulangkali Melaka diserang,

 Tempat duduk Belanda yang garang,

 Bugis di laut yang berhati

 berang,

 Sampai ke Melaka Belanda di perang.

401. Raja Haji panglima yang

 gagah,

 Hatinya panas serta gelisah,

 Belanda yang tamak pandai

 berhelah,

 Hendak diserang tidak beralah.

402. Dimana sahaja peluang terbuka,

 Belanda diserang tidaklah leka,

 Sampai dilanggar negeri 

Melaka,

Belanda dikota pucatlah

muka.

403.  Menurut cerita diriwayatkan

 orang,

 Raja Haji panglima yang garang,

 Naik ke darat di Teluk Ketupang,

 Hajatnya Belanda hendak ditumbang.

404. Pada waktu yang menjadi

 riwayat,

 Di negeri Selangor Bugis

 berkampung,

 Sudah sepakat Sultan dan 

rakyat,

Belanda di Melaka hendak dikepung.

405. Keluarlah Bugis dari 

Selangor,

Belayar turun menyusur

pantai,

Sultan Ibrahim bukanlah

 masyhur,

 Tetapi berhajat Belanda membantai.

406. Sebelum Bugis sampai ke 

Melaka,

Mereka singgah mengambil rakan,

Orang Minangkabau yang menanti 

ketika,

Seperti orang hendak ke pekan.

 

407.  Belayarlah mereka turun ke 

Melaka,

Sehingga sampai ke Tanjung 

Keling,

Semua di jalan dihentam belaka,

Benda yang terdiri habis 

terguling.

408.  Raja Haji pahlawan terbilang,

 Duduk berhimpun di Teluk

 Ketupang,

 Belanda di laut payah dihalang,

 Angkatan tiba Bugis diserang.

409. Kapal Bugis diserang Belanda,

 Belanda juga naik ke darat,

 Menggunakan senjata yang 

kuat berganda,

Bugis  berjuang 

sungguhlah hebat.

410. Berperanglah mereka di selatan

 Melaka,

 Berjuanglah Bugis orang 

 yang gagah,

 Nasib Raja Haji menjadi

 celaka,

 Ditembak Belanda rebah ke tanah.

411.  Bebasnya Belanda kuasa yang

 muda,

 Negeri Selangor pula 

 ditakluk,

 Di Riau juga sampainya Belanda.

 Di situ juga Bugis 

ditunduk.

412. Belanda di Selangor tidaklah

 aman,

 Orang Selangor terlalulah

 jemu,

 Orang Pahang diajak berakan,

 Supaya Belanda boleh diburu.

413. Payahlah Belanda hendak bertahan,

 Terpaksalah keluar tidak

 berteman,

 Di Riau pula lanun berkawan,

 Belanda yang bongkak diberi

 paluan.

414. Belanda haloba berhati keras,

 Serangan Melayu hendak

 dibalas,

 Kuasa ditangan tak mahu

 lepas,

 Kapal dan senjata lalu

 dikemas.

415. Bukankah Belanda berkuasa

 di selat,

 Orang lain semua dihambat,

 Tidak siapa yang boleh 

menyekat,

 Rakan dan lawan hendak 

diikat?

416. Setahun lamanya Selangor

 dikepung,

 Selangor yang berani Belanda

 melawan,

 Belanda yang cergas tidak

 melingkung,

 Riau diserang lalu ditawan.

417. Sungguhpun Belanda

 berkehendakkan timah,

 Barang dagangan Semenanjung

 Melayu,

 Tetapi, yang lebih penting

 ialah rempah,

 Barang dagangan pulau Maluku.

418. Dagangan rempah Belanda memegang,

 Cengkamannya itu kuat 

 dan garang,

 Saudagar asing semua terhalang,

 Jawa dan Maluku habis

 mengerang.

419. Tidaklah tertahan orang 

 mengerang,

 Menangung tekanan Belanda

 yang tegas,

 Kuasa yang kejam hendak 

ditumbang,

Dari tekanan hendak 

berlepas.

420. Orang Jawa di kepulauan 

 Melayu,

 berulangkali bangkit melawan,

 Tetapi, Belanda yang kejam segera 

memalu,

Pukulan yang buas bersifat

haiwan.

421. Begitulah Belanda mengenakan 

kuasa,

Di alam Melayu memerintah berdagang,

Perintahan yang kasar

penduduk merasa,

Riwayatnya itu tidaklah hilang.

422. Inggeris yang dahulu datang

 ke timur,

 Bersama Belanda mencari laba,

 Belanda berkeras Inggeris 

 berundur,

 Sekarang balik di timur 

mencuba.

423. Inggeris yang gagal

 mencari peluang,

 Tidaklah leka menghabiskan

 masa,

 Kemudian perniagaan masuk

 berjuang,

 Kapal dan kelasi

 menunjukkan jasa.

424.  Di benua Hindia Inggeris

 bertapak,

 Negeri orang banyak berniaga,

 Sungguhpun Inggeris kuat

 didesak,

 Perkara Hindia dapat dijaga.

425. Pada waktu yang menjadi

 riwayat,

 Dagangan Inggeris maju dan

 subur,

 Kapal di laut banyak dan kuat.

 Benih empayar sedang ditabur.

426. Pentinglah sungguh sejarah 

 Inggeris,

 Orang yang tekun lagi berani,

 Musuh yang menyerang dapat ditepis,

 Kuasanya merebak kesana sini.

427. Kelasi Inggeris yang banyak

 terlatih,

 Kelasi yang pintar banyak pengalaman,

 Belayar di laut tidaklah letih,

 Mencari dagangan menentang lawan.

428. Keraplah Inggeris berjuang 

di laut,

Melawan musuh Sepanyol dan

Perancis,

Keraplah kemenangan dapat direbut,

Musuh yang kalah dilaut

terkikis.

429. Bebaslah Inggeris tidak 

terhalang,

 Belayar di laut mencari 

dagangan,

Musuh yang hebat habislah malang,

Kuasa di laut jatuh ke tangan.

430. Mulalah zaman kebesaran 

 Inggeris,

 Mualalh naik taraf martabat,

 Di darat dan laut tentera 

berbaris,

Rupa Inggeris bertambahlah

hebat.

431. Negeri Perancis seorang 

panglima,

Mara ke depan menjadi raja,

Perintahnya itu merata bergema,

Banyaklah negeri habis dikerja.

432. Nama panglima Napoleon

 Bonaparte,

 Orang Corsica yang besar 

semangat,

Musuh diserang cergas dan 

tepat,

Dalam sejarah nama diingat.

433. Panglima Napoleon orang

 pendekar,

 Meriam diguna membedil musuh,

 Cekap mengurus tentera yang besar,

 Negeri berjiran lalu

dirempuh.

434. Panglima Napoleon berakal

 pintar,

 Menghadapi musuh tidaklah gentar,

 Itali dan Jerman rebah terlantar,

 Sampai ke Mesir Napoleon

 melanggar.

435.  Sungguhlah Napoleon 

sampai ke Mesir,

Tetapi, tujuan di sana

menjadi gendala,

Angkatan Perancis di Teluk

Abu Qiir,

Dibedil Inggeris porak 

poranda,

436. Inggeris dan Perancis

 kedua berlaga,

 Dari Eropah sampai ke India,

 Perjuangan teruk tidak 

terhingga,

Masing-masing berhajat berkuasa

 di dunia.

Belajarlah dengan Pos
Pelajaran 
Agama

Pelajaran 
Arab

Pelajaran 
Inggeris

pelajaran agama sebulan $3.00
pelajaran Arab sebulan $3.00
pelajaran Inggeris sebulan $3.00
pelajaran dengan pos tiap-tiap minggu
penuntut-penuntut baharu diterma
kirim wang terus kepada:-

tak payah kalau pergi sekolah
tuan boleh belajar di rumah sahaja


